
				এই পাতাটির মুদ্রণ সংশোধন করা প্রয়োজন। 
দোণ
তথায় উপস্থিত হইয়া একটী অঙ্গুরীয় কুপে নিক্ষেপ পূৰ্ব্বক উভয়ই শরযোগে উত্তোলন করিলেন । অনন্তর বিস্ময়াবিষ্ট বালকগণ ইহঁার সংবাদ ভীষ্মকে প্রদান করিলে, তিনি তথায় উপস্থিত হইয়া ইহঁাকে কৌরবপাণ্ডবের অস্ত্রগুরুরূপে নিযুক্ত করিলেন।
অতঃপর দ্রোণাচাৰ্য্য বালকদিগকে প্রযত্ন সহকারে অস্ত্রশিক্ষা দিতে লাগিলেন । অন্তান্ত শিষ্য অপেক্ষা অৰ্জুনকে নিরলস, উৎদ্যোগী, ও বিনীত দেখিয়া তাহার উপর অতীব প্রীত হইলেন । ইহঁার যশঃ চতুৰ্দ্দিকে বিস্তৃত হইলে, অন্যান্য দেশ হইতে রাজপুত্রগণ শিক্ষার্থ ইহঁর নিকট আগমন করিলেন। একদা নিষাদরাজপুত্র একলব্য ইষ্ঠার নিকট অস্ত্রশিক্ষার্থ উপস্থিত হইলেন। রাজপুত্ৰগণের মুখাপেক্ষায় ইনি নিষাদ-তনয়কে শিষ্যত্বে গ্রহণ করিলেন না । একলব্য বনগমন পূৰ্ব্বক দ্রোণমূৰ্ত্তি স্থাপন করিয়া একাগ্রতা ও অনবরত চেষ্টাদ্বারা অস্ত্রশস্ত্রে শিক্ষিত হইলেন । কুরুপাণ্ডব বালকগণ মৃগয়ার্থ গমন পূৰ্ব্বক, রোরুয়মান কুকুরের আস্তমধ্যে এককালে সপ্তশর পরিত্যাগ করায় একলব্যের আশ্চর্ষ্য শিক্ষা দর্শন করিয়া, প্রত্যাগমন পূর্বক দ্রোণকে সবিশেষ অব
{ ১২৩ ]

গত করিলেন। তখন ইনি অর্জুন সহ একলব্যের নিকট গমন করিয়া তাহার দক্ষিণ হস্তের অঙ্গুষ্ঠটা গুরুদক্ষিণস্বরূপ গ্রহণ করিলেন । শিষ্যবৃন্দ কৃতাস্ত্র হইলে, দ্রোণ গুরুদক্ষিণ স্বরূপ দ্রুপদরাজকে যুদ্ধে পরাজয় পূৰ্ব্বক বন্দী করিয়া । অনয়ন করিতে আদেশ করিলেন। ইনি স্বয়ং শিষ্যসহ পাঞ্চালে উপস্থিত হইলেন, কিন্তু নিজে যুদ্ধে লিপ্ত হইলেন না। অর্জন কর্তৃক দ্রুপদ পরাজিত ও বন্দীকৃত হইলে, ইনি তাঁহাকে পাঞ্চালের অৰ্দ্ধরাজ্য প্রদান পূৰ্ব্বক নিজে অপরাদ্ধের অধিপতি হইলেন। ভাগীরথীর ত্তরে ইহার রাজ্য হইল । অহিচ্ছত্র নামক নগরীতে রাজ্যের রাজধানী স্থাপিত করিলেন । অনস্তর দ্ৰোণ পুত্রকলত্রসহ সুখে বাস করিতে লাগিলেন ।
সমুদয় শিষ্যের মধ্যে দ্রোণাচাৰ্য্য অৰ্জুনকে সমধিক স্নেহ করিতেন। এমন কি পুত্র অশ্বথামা হইতেও তিনি ইহার প্রিয় ছিলেন । র্তাহার বীরত্বে ইনি অতীব সন্তুষ্ট হইয়া সভা মধ্যে র্তাহাকে প্রতিশ্রত করান যে সমরে তিনি গুরুর সহিত প্রতিযুদ্ধ করিতে অনিচ্ছুক হইবেন না। কৌরবগণ পাওবদিগের বিরুদ্ধাচরণ করিতে প্রবৃত্ত হইলে, ইনি দুৰ্য্যোধনাদিকে সন্ধুপদেশ প্রদান

